
5.5 Inunnit Ingerlatat aamma Pisuussutinik Atuineq 

5.5.1 Aalisarnikkut Niuerneq 

Aalisarneq Kalaallit Nunaata aningaasarsiorneranut pingaaruteqartorujussuuvoq.  
Aalisakkat aalisakkanillu nioqqutissiat avammut tunineqartartut Kalaallit Nunaata 
avammut katillugit tunisartagaasa 90%-iisa missaaniipput.  Ukioq 2000-imi, 
aalisakkat aalisakkanillu nioqqutissiat avammut tunineqartut naleqarsimapput US$ 
270 million-it missaanik (DKK 1992 million-it, ukioq 2000) and the total export value 
about US$ 285 million (DKK 2103 million-it, ukioq 2000) aamma ataatsimut katillugu 
avammut tunisat nalingat US$ 285 million-it missaaniissimapput.  Aalisarnerup 
tunniussarisartagaa naalagaaffimmi tunisat ataatsimut nalingannut (GNI) ima 
annertutigisinnaavoq 25-30%-iulluni.  Islandip aningaasarsiornerata sunniutaa 
siumukartitsillunilu kinguariartitsisartoq, aammalu taamannariaatinngortitsilluni 
sunniuteqartoq, Kalaallit Nunaata aningaasaqarneranut  aalisarnikkut 
suliffissuaqarnerup tunniussaanik  >50%-inngortitsisinnaavoq.  Upernavimmi 
eqqaanilu, Upernavik Seafood aalisakkerivinnik qulingiluanik imaluunniit illunik 
qerititsivinnik ingerlataqarpoq Upernavik Kujallerminngaanniit Kullorsuarmut, 
aammalu inuit 397-it sulisoralugit 2011-imi (annerpaamik sulisut piffissaq 
tamakkerlugu sulisartut 200-t; Upernavik Seafood, inummik oqaloqatiginninneq, 
januar 2012).  Qaleralinniarneq tamatuma immikkoortup inuussutissarsiutitut isigaa 
tassatuaammat suliffissuaqartitsisoq, aningaasarsiorfiusoq aammalu pisuussut 
immikkoortumi tamassumani (Nunatta Katersugaasivia, Upernavik Seafood, 
Qaasuitsup Kommunia, inummik oqaloqatiginninneq, november 2011 aamma 
januar 2012). 
 
Qalerallit kinguppaallu uumasuupput annerpaamik niuernermi atorneqartut Baffinip 
Kangerliumarngani naliliiffigineqartussami (Boertmann aamma Mosbech 2011).  
Takussutissiat 42 aamma 43, Immikkoortumi 5.1-imi Boertmann aamma Mosbech-
imi (2011) takutippaat ukiuni 2005-imit 2007-imut qaleralinnik pisarineqartut aamma 
ukiuni 2004-mit 2006-imut kinguppaat pisarineqartut agguataarnerat Kalaallit 
Nunaata Kitaata imartaani.  Qaleralinniarneq ilaatigut Misissuiffigineqartussami 
pisarpoq kisianni kinguppanniarneq tamaani ingerlanneqarneq ajorpoq.  
 
Kalaallit Nunaata Aalisarnermut, Piniarnermut Nunalerinermullu 
Naalakkersuisoqarfia (GMFHA 2011) naapertorlugu, sinerissap eqqaani sinerissallu 
avataani niuernikkut aalisagartassat aalisakkanut assigiinngitsunut tallimanut 
arfineq marlunullu imaluunniit eqimattanut assiigiinnngitsunut attuumassuteqarput, 
taamatut tulleriisillugit.  Sinerissap eqqaani aalisarnikkut niuernermi, 
pisortatigoortumik pisartagassaritinneqartut, annertussusaat naapertorlugit 
tulleriiaarnerat milliartuaartillugu inissinneqarput (1) Kinguppaat, (2) Qaleralik, (3) 
Saarullik, (4) Saattuaq aamma (5) Uilueq.  Sineriaap avataani, pisortatigoortumik 
pisassarititaasut, annertussusaat naapertorlugu tulleriiaarnerat milliartuaartillugu 
inissinneqarsimapput (1) Kinguppaat, (2) Qaleralik, (3), Saarullik (4) Imminnguaq, 
(5) Suluppaagaq (6) Nataarnaq aamma (7) Qeeraq. 
 
Avannaata Kinguppai 
Ukiuni 2005-imi 2006-imilu Kalaallit Nunaata Kitaani pisarineqartut 
annertunerpaaffeqarsimapput 155,000 mt-usimagamik, kisianni taamanili 
ikileriarsimapput (Pinngortitaleriffik 2011).   Ukiumut kinguppaat pisarineqarsimasut  

oqimaassusaasa nalilersorneqarsimanerat 2008-mit 2010-mut annertussusaat 
siammarsimavoq 135,000 mt-nit 2009-mi 152,000 mt-t sinnerlugit 2008-mi 
(Pinngortitaleriffik 2011).  Baffinip Kangerliumarngani naliliiffigineqartumi, 
qanittukkut kinguppanniarniartoqarfiusimavoq immikikkoortumi mikisumi Upernaviup 
avataani.  Ukiuni 2004-mit 2006-imut pisarineqarsimasut Kalaallit Nunaanni 
pisassat katillugit <1%-erisimavaat, annikinneroqalunilu 1980-ikkorninngarnit 
(Boertmann aamma Mosbech 2011)    
 
Qaleralik 
Qaleralinniarneq Baffinip Kangerliumarngani naliliiffigineqartumi pisarpoq 
sinerissamut qanittumi aamma sinerissap avataani.  Sinerissap avataani 
pisarineqartartut kilisaatiinnarnit pisarineqartarput sinerissamullu qanittumi pisat 
ningittakkersornikkut qassusersornikkullu pisarineqartarlutik (Pinngortitaleriffik 
2011).  Ukiumi 2004-imi Uummannami Upernavimmilu sinerissap eqqaani pisat 
5500 tonsiusimapput, Kalaallit Nunaat tamakkerlugu pisanit ~18%-iullutik.  
Upernaviup pigisaani, aalisartut katillugit 400-t missaaniipput qaleralittaminnik 
Upernavik Seafood-imut tunisisartut.  Aalisartut taakku qimussit, umiaaqqat, aamma 
kutterit 15m-nik takissusillit piniutigisarpaat, tamarmik imaani ikkattuni (Upernavik 
Seafood, inummik oqaloqatiginninninneq, januar 2012).  Sinerissap avataani 
aalisarneq, nunaviup toqqaviata sivinganerani pisartumi, pisarineqarsimasut 
annertusiartorsimapput ukiumi 2001-imi 575 tonsinit ukiuni 2007-mit 2009-mut 
6200-6700 tonsinut.  
 

5.5.2 Inuussutissarsiutigalugu aamma Sukisaarsaatigalugu Aalisarneq Piniarnerlu   

Inuussutissarsiutigalugu piniarneq aalisarnerlu inuiaqatigiinnut 
Misissuiffigineqartussami eqqaaniluunniit najugaqartunut 
pingaaruteqartorujussuuvoq peqqutigalugu taamatut ingerlatsinerit 
aningaasarsiutaammata, pingaarnerpaatullu naatsorsuutigineqarmata ilaqutariinnut 
qimminullu nerisassat pingaaruteqarluinnartut. (Boertmann aamma Mosbech 2011; 
APPK, Kullorsuaq, sulisut ataatsimiititaliaat, januar 2012).       
 
Aalisarneq 
Niuernikkut aalisarnerup saniatigut, inuussutissarsiutigalugu sukisaarsaatigalugulu 
aalisarneq Misissuiffiusussami ingerlanneqartarput.  Baffinip Kangerliumarngani 
naliliiffigineqartoq tamakkerlugu eqaloqarfiuvoq aalisarneqartarlutillu upernaami 
aasamilu sinerissap killingata eqqaani.  Assigiinngitsut allat inuussutissarsiutigalugit 
atorneqarput: qeeraq milattooq, qaleralik, suluppaagaq, saarullik, eqalugaq, uugaq, 
aamma eqalussuaq (Boertmann aamma Mosbech 2011). 
 
Piniarneq 
Timmissat aamma imaani uumasut miluumasut piniarneqartarput 
Misissuiffigineqartussap immikkoortortaata sineriaani.  Boertmann aamma Mosbech 
(2011) piniartarnerit Baffinip Kangerliumarngani naliliiffigineqartup 
immikkoortortaani  misissuiffigisimavaat.  Imaani uumasut miluumasut 
nalinginnaasumik Misissuiffigineqartussami piniarneqartartut tassaapput, qilalugaq 
qernertaq, qilalugaq qaqortaq, tikaagullik, natseq, aataaq, ussuk, aamma nanoq.   

Puisit eqqaassanngikkaanni, imaani uumasut miluumasut killilersorneqarput 
imaluunniit inerteqqutaallutik (takuuk Nalunaarsuiffik 5-4).  Ukiumi 2012-mi 
pisassaritinneqarallartut aammalu imaani uumasut miluumasut pisarineqarsimasut 
nalunaarutigineqarsimasut amerlassusaat 2010-mi, saqqummiunneqarput 
Nalunaarsuiffimmi 5-5-imi.  Immikkut uunga Avatangiisinut sunniutissanik 
naliliinermut attuumassuteqarput qilalukkanik qernertanik Qimusseriarsuarmi 
piniartarnerit aasaanerani ukiamilu, ~junimiit oktoberimut (APPK, Kullorsuaq, sulisut 
ataatsimiititaliaat januar 2012).  Qilalukkat qernertat qilalukkallu qaqortat qaannanit 
unaalerluni piniarneqartarput.  Misissuiffigineqartussami, ukiumi 2010-mi qilalukkat 
qernertat pisassaritinneqartut Qimusseriarsuarmi (Upernavik aamma Savissivik) 
qilalukkanullu qaqortanut  Upernavimmi 81-iusimapput aamma 115, tulleriisillugit.   
   
Nalunaarsuiffik 5-5. Imaani uumasut miluumasut  piniagassiissutaagallartut ukiumut 
2012-imut aamma ukiumi 2010-mi pisarineqarsimasut amerlassusaat 
Misissuiffigineqartussami immikkoortortanilu eqqaani. 

Uumasoq/Immikkoortoq 

2012 
Pisassarititat 

a 
2010 
Pisatc 

Misissuiffimmi 
Piffissaq 

Piniagaasarnera 
Qilalugaq qernertaq   236d Aasaq/ukiaq 

Qaanaaq 85     
Kal. Nunaata Kitaa 225     

Qilalugaq qaqortaq   110d Aasaq/ukiaq 
Qaanaaq 20     
Kal. Nunaata Kitaa 290     

Tikaagullik       
Kal. Nunaata Kitaa 178 187 Aasaq/ukiaq 

Tikaagulliusaaq       
Kal. Nunaata Kitaa 10 5 Aasaq/ukiaq 

Qipoqqaq       
Kal. Nunaata Kitaa 9 9 Aasaq/ukiaq 

Arfivik       
Kal. Nunaata Kitaa 2 3 Aasaq/ukiaq 

Nanoq       
Baffinip Kangerliu. 65 b 61 Ukioq/Upernaaq 

Aaveq       
Avannaa 64 64 Upernaaq 
Kal. Nunaata Kitaa 61 34 Upernaaq 

 aUkua pisassiinerit pisassiigallarnerupput (www.nanoq.gl, Aalisarnermut Piniarnermut Nunalerinermullu Naalakkersuisoqarfik).  

 b Tassani ilaatinneqarpoq nannunik pingasunik ilanngaasimaneq 2011-mi pisassiissutit qaangerlugit pisaqarsimaneq peqqutigalugu. 

 cwww.stat.gl. 

 

Qaanaami 2008-p ingerlanerani (Savissivik ilanngullugu), 3886-it natsiit, 238-it 
aataat, aamma natsersuit 11-it pisarineqarput (Boertmann aamma Mosbech 2011).  
Natsiinik piniaannavittoqarsinnaavoq ukioq naallugu, tamannalu pisarluni 
kangerlunni sineriannilu ammaannartumik imartalinni.  Aataat piniagaanerusarput 
augustimit novemberimut, natsersuarlu piniagaasarluni julimiit oktoberiunerusumi. 

Timmiarniarneq Misissuiffigineqartussami ingerlataq immikkut ittuuvoq.  
Upernaakkut aasakkullu, Savissivimmiut nunami qassutit atorlugit appaliarsunnik 
piniartarput, mamarineqarluaqisunik.  Ilanngullugu, appat mitillu (annerusumik mitit 
siorartuut) piniagaasarput sinerissat immikkoortortaqarfiini aasaanerani 
ukiaaneranilu aammalu piniariartilluni. 
 

5.5.3 Takornariaqarneq 

Soorlu Immikkoortoq 5.3-mi SEIA-mi saqqummiunneqartoq (Boertmann aamma 
Mosbech, 2011), takornariaqarneq pingaaruteqarneraluttuinnarpoq Baffinip 
Kangerliumarngani naliliiffigineqartumi aammalu Kalaallit Nunaata 
aningaasarsiornikkut pingaaruteqarnerpaat ilagalugu.  Pinngortitaq tunngavigalugu 
takornariartitsineq sineriaat immikkoortortaani takornariaqartitsinerup 
pingaarnerpaartarivaa; tamanna annertunerusumik Pilersaarusiorfigineqartup 
kujataatungaani pisarpoq.  Angallatit takornariartaatsit Baffinip Kangerliumarngani 
naliliiffigineqartup immikkoortuanukartartut ukiuni kingullerni amerliartorsimapput.  
2007-imi Upernavik ~800-nik takornariaqarsimalluni nalunaarsimavoq, 
taakkunannga 700-it angallatinit takornariartaatininngaanneerlutik; sinneri 
qajartortuusimapput aammalu nammineerlutik angalasut (Boertmann aamma 
Mosbech 2011).  Angallatit takornariartaatsit sineriak sinerlugu 
ingerlagajunnerusarput augustimi septemberimilu (Boertmann aamma Mosbech 
2011). 
 

5.6 Immikkoortortaqarfiit Eqqissisimatitaasut aamma Uumasut Ulorianartorsiortut 

Soorlu qulaani Immikkoortumi 5.4-imi, ‘Uumassusillit Avatangiisaat’-ni 
saqqummiunneqartoq, aamma Takussutissiami 5-7-imi ataani, Kalaallit Nunaata 
avaannaata kitaata sineriaa sineriaatalu avataa uumasunut imarmiutanut 
amerlasuunut uumasoqarfiupput pingaaruteqaqisut.  Boertmann aamma Mosbech 
(2011) immikkoortortaqarfiit illersugaasut uumasullu ulorianartorsiortut 
misissorsimavaat Baffinip Kangerliumarngani nalililiiffigineqartumi.  Immikkoortut 
ataaniittut saqqummiipput tamakku immikkoortortat  uumasullu 
attuumassuteqarnerinik Pilersaarusiamut siunnersuutigineqartumut.    
 

5.6.1 Immikkoortortaqarfiit Eqqissisimatinneqartut 

Immikkoortortaqarfiit eqqissisimatinneqartut Pilersaarusiamut 
attuumassuteqarnerpaat tassaapput taakku qilalukkanut qernertanut 
pilersinneqarsimasut.  Misissuiffigineqartussap aamma Pilersaarusiorfigineqartup 
kujataatungaata nuua Qilalukkat Qernertat Eqqissisimatitaaffiata (QQE) II-p 
iluanniippoq (Takussutissiaq 5-3 aamma 5-7) aammalu Misissuiffigineqartussaq 
(kisianni Pilersaarusiorfiunngitsoq) QQE I-ilu annikitsumik imminnut qaleriittumik 
naapiffeqarlutik.  QQE II pilersinneqarsimavoq qilalukkat qernertat (qilalukkallu 
qaqortat) illersorniarlugit ukiami angalaartarneranni, aammalu sajuppillatsitsilluni 
ingerlatsinernut atatillugu piumasaqaataalluni sapinngisamik annikinnerpaamik 
taamaatut ingerlatsisoqartarnissaa eqqissisimatinneqarnerisa nalaanni (oktober 15 
– december 1; Kyhn et al. 2011).  Shell-ip immami ikkattumi qillerinissamik 
pilersaarusiaa oktoberi 15-iutinnagu naammasseriissaaq.  QQE I 
pilersinneqarsimavoq qilalukkat qernertat aasaanerani najortagaat illersorniarlugu; 
immami ikkattumi qillerineq pissaaq tamassuma immikkoortortap akiani.  QQE I-p 
sajuppillatsitsilluni ingerlatsinerit killeqartippaat junip 15-ianit oktoberip 15-ianut 
(Kyhn et al. 2011).  QQE III (ukiuunerani najortagaat) aamma IV (aasaanerani 
najortagaat Inglefield Land-imi) Pilersaarusiamut siunnersuutigineqartumut 
attuumassuteqanngillat peqqutigalugu piffissat najorneqartarfiisa imaluunniit 
inissisimanerisa iluanni immami ikkattumi qillerinissaq pissanngimmat.  

Immikkoortortanik allanik eqqissisimatitaaffinnik aavernut pilersitsisoqarsimavoq, 
kisianni immikkoortortaqarfiit tamakku Pilersaarusiorfigineqartup 
avannarpasingaatsiartuani inissisimapput, 105 km-inik Pilersaarusiorfimmit 
ungasitsigisumi; (Takussutissiaq 5-7).  Qimusseriarsuarmi Nuna Eqqissisimatitaq 
Pilersaarusiorfigineqartup avannaata kangianiippoq (immikkoortoq qaninnerpaaq 
Pilersaarusiorfimmit 32-km-nik ungasissuseqarpoq), pilersinneqarsimallunilu 
annertunerusumik nannut illersorniarlugit.  Aammattaaq, immikkoortoq nannunut 
pingaarutilik Pinngortitaleriffimmit toqqarneqarsimavoq (takuuk Takussutissiaq 5-7).  
Pinngortitaleriffimmit immikkoortortaqarfiit arlallit timmissanut pingaaruteqartutut 
saqqummiunneqarsimapput (Takussutissiaq 5-7), ilanngullugit piaqqisarfiit; tamakku 
eqqissisimatinneqarput Timmissanik Eqqissisimatitsinissamik Naalakkersuisut 
Qullersaannit Peqqussut tunngavigalugu.  Ilanngullugu, Timmiaqarfeqarpoq 
Pingaarutilinnik soorlu saqqummiunneqarsimasut Nunani Tamalaani Timmissanut 
Illersuiniarluni Kattuffimmit (Birdlife International) misissuiffigineqartussap sineriaani 
(Boertmann aamma Mosbech 2011).    

5.6.2 Uumasut Ulorianartorsiortut 

Soorlu Nalunaarsuiffimmi 7-imi Boertmann aamma Mosbech-ip (2011) 
saqqummiussaanni, Kalaallit Nunaata, imaani uumasut miluumasut tallimat 
allattorsimaffimmi aappalaartumi ilanngussimavaat (qilalugaq qernertaq, qilalugaq 
qaqortaq, arfivik, aaveq, aamma nanoq) aamma timmissat assigiinngitsut qulit 
Baffinip Kangerliumarngata naliliiffigineqartup immikkoortortaata iluani uumasuusut.  
Nalunaarsuiffimmi 5-4-mi (qulaani) imaani uumasut miluumasut 
Misissuiffigineqartussap iluaniittut IUCN-ip (Nunat Tamat Pinngortitamik 
Allanngutsaaliuinissamut Peqatigiiffiat) Kalaallit Nunaatalu Allattorsimaffiisa 
Aappalaartut iluaniittut saqqummiunneqarput.   Avatangiisinut sunniutissanik 
naliliinermut uunga attuumassuteqarnerpaat tassaapput qilalukkat qernertat 
qilalukkallu qaqortat inissisimanerat, tamarmik Nungutaalersutut Kalaallit Nunaata 
Allattorsimaffiani Aappalaartumi nalilerneqarsimasut aammalu IUCN-imit 
Ulorianartorsiorsinnaasutut nalunaarsorneqarsimasut.  Nalunaarsuiffik 5-3 (qulaani) 
Kalaallit Nunaata Allattorsimaffiata Aappalaartup sinerissap avataani timmissat 
assigiinngitsut Misissuiffigineqartussammi uumasuusut saqqummiuppaat; kisimi 
naajavaarsuk (Ulorianartorsiorsinnaasoq) nunarsuarmi ulorianartorsiortutut IUCN-
imit nalunaarsorneqarsimavoq (Nalunaarsuiffik 9 Boertman aamma Mosbech-imi 
2011).   

6 SUNNIUTAASINNAASUNIK NALILERSUINEQ 

6.1 Sunniutaasinnaasunik Nalilersuinermi Periutsit  

Uuma Avatangiisinut sunniutissanik naliliinermi ingerlatseriaatsit Kalaallit Nunaanni 
Baffinip Kangerliumarngani naliliiffigineqartumut atatillugu SEIA-p (Boertmann 
aamma Mosbech 2011) najoqqutassiai saqqummiunneqartut najoqqutarai aamma 
ilitsersuutit attuumassutillit peqataatillugit, Qinnuteqarnermi Najoqqutassiat (BMP 
2011), aamma Avatangiisinut sunniutissanik naliliinermut Najoqqutassiat 
qillerinikkut immap naqqata ikiaata sannaanik paasiniaanermi (NERI aamma BMP 
2011a) aamma Sajuppillatsitsilluni Ingerlatsinerit (Kyhn et al. 2011).  Canadap 
Avatangiisinik Nalilersuinermi Peqqussutaa (CEAA) Akisussaasut Ingerlatsisut 
Najoqqutassaat (CEAA 1994) misissuiffigineqarsimapput, aammalu Nunani Issittuni 
Uuliamik Gas-imillu Avataani Malittarisassat (Issittumi Siunnersoqatigiit 2009) 
peqataatinneqarput Avatangiisinut sunniutissanik naliliinerup suliareriaasiani.  
Uuma Avatangiisinut sunniutissanik naliliinerup LGL Limited-ip qanittukkut 
Avatangiisinut sunniutissanik naliliiniliorneranni (2009, 2010, aamma 2010) 
suleriaaseq ingerlatseriaaserlu assingusoq  atorpaa, geofysisk-iusunut 
(sajuppillatsitsinerit 2-D-t) pilersaarutinut ingerlanneqarsimasunut Kalaallit Nunaata 
avannaata kangiani; taammaakkaluartoq, assigiinngissutsit annerpaat tassaapput 
uuma Avatangiisinut sunniutissanik naliliinerup ilanngussai  qillerinerit 
sunniutissaannik isumaliutiginninnerit aamma nipit skemaliarineqarsimanerat 
nalilersuinermi ataaniittumi. 
 
Nalilersuinermik ingerlatsinermi uku ilaapput 

• Pilersaarusiap siunnersuutaasup nassuiarneqarnera (Immikkoortoq 4, 
qulaani); 

• Piffimmi piffissatigullu killigititaasut saqqummiunneqarneri; 
• Pinngortitap Ataqatigiinneranut Immikkoortut Pingaaruteqartutut 

Nalilerneqarnikut (VEC) saqqummiunneqarneri; 
• Pilersaarutip avatangiisaanik misissuineq, Pinngortitap Ataqatigiinneranut 

Immikkoortut Pingaaruteqartutut Nalilerneqarnikut tunaartaralugit; 
• Sunniutaasinnaasunik nalilersuineq, ilanngullugit 
• Sunniivigeqatigiinnernut matrixi sananeqarsimasoq; 
• Sunniiveqatigiinnernik nalilersuineq; 

o Sunniutaasinnaasut suunerinik saqqummiussineq, ilaatillugit immap 
qaavanit ammut igeriutsitsilluni sajuppillatsitsilluni misissuinissamit 
aammalu angallatip qillerutip nipaasa sunniuteqarfigisinnaasaasaa 
skemaliarineqarnerat. 

o Annikillisaanissanik periutsinik pilersitsineq; aamma 
o sunniutaasinnaasut eqikkarlugit saqqummiineq; 

• naliliineq ataatsimoorussamik sunniutinik (ilaatillugit nipinut skema); aamma 
• avatangiisinik aqutsinissamik pilersaarummik pilersitsineq. 

 
6.2 Piffimmi piffissatigullu killigititaasut 

Avatangiisinut sunniutissanik naliliinermut atatillugu, piffimmi piffissatigullu 
killigititaasut ima nassuiarneqarput: 
 
Piffissatigut— Pilersaarusiamut piffissatigut killigitinneqartut tassaapput augustip 
aallaqqaataaniit oktoberip aallaqqaataa tikillugu, 2012. 

Pilersaarusiorfigineqartoq—‘Pilersaarusiorfigineqartut’ ima nassuiarneqarput 
immami ikkattumi qilleriffissat, qilleriffissat akornanni ingerlavissaq, tamakkulu 
immikkoortut kaajallallugit angallatip ingerlanissaanut akunneqqut kilometerinik 
tallimanik siammasissulik.   
 
Immikkoortoq Sunnerneqartussaq.—‘Immikkoortoq Sunnerneqartussaq’ 
allanngorartuuvoq apeqqutaalluni allorniusat sanimukartut qummukartullu 
inissisimaneri aamma Pinngortitap Ataqatigiinneranut Immikkoortup 
Pingaaruteqartutut Nalilerneqarnikuusup malussajaneri aammalu imatut 
nassuiarneqarluni tassani piffimmi sunniutinik (timikkut imaluunniit 
pissusilersornikkut pingaaruteqartut) pisoqarsimaneranik nalunaarsuisimaneq, 
misissuinerit alaatsinaannerillu immikkoortuni allani pisimasut tunngavigalugit.  
Ilimanaateqarpoq sunniutaasinnaasut amerlanerit Pilersaarusiorfiup iluani 
piumaartut peqqutigalugu uumasunut sunniutaasussat qillerinernit 
tunngaveqarmata, tassaasoq immap qaavanit ammut igeriutsitsilluni 
sajuppillatsitsilluni misissuineq  (VSP), piffissami aalajangersimasumi.  Immami 
ikkattumi qilleriffiusuni tamani, qillerinerit sunniuteqarsinnaalluarput uumasunut 
tassani immikkoortortaqarfimmiittunut.  Taava angallat qillerut nutaamut piffimmut 
nuuttassaaq piffiillu nutaat sunnerlugit, piffik siusinnerusukkut sunnerneqarsimasoq 
pissusissamisut amerlanertigut inisseqqissalluni, qillerinermit eqqakkanit sunniutit 
eqqaassanngikkaanni.  Nalilersuinermi ataaniittumi, immikkoortumik 
saqqummiussivugut taaguutilimmik ‘siammasissutsikkut sunniutit annertussusaat’.  
Immikkoortoq taanna tassaavoq Pinngortitap Ataqatigiinneranut Immikkoortunut 
Pingaaruteqartutut Nalilerneqarsimasunut qanoq innikkulluunniit  
sunniutaasinnaasut.  
 
Piffik Misissuiffigineqartoq.—‘Piffik Misissuiffigineqartoq’ immikkoortortaavoq 
Pilersaarusiorfiup avataa ima annertutigisoq allakkiami sunniutaasinnaasunik 
nalunaarutigineqartunik tamanik sunniuteqarfiusinnaasoq.  Canadami Beaufort 
Sea-mi qilalukkat qaqortat naammattoorneqarsimanerat peqqutigalugu, 
sajuppillatsitsilluni ingerlatsinernik 10-20 km-nik isorartutigisumik uiarterisarnerannik 
(Miller et al. 2005), massuma Avatangiisinut sunniutissanik naliliinerup 
naatsorsuutigaa immikkoortortaq Pilersaarusiorfigineqartoq avammut kaajallallugu 
~20 km-nik isorartutigisoq  naatsorsuutigineqassasoq sunniuteqaateqarsinnaasutut 
immap qaavanit ammut igeriutsitsilluni qillerinernik ingerlatsiviusunit (takuuk 
Takussutissiaq 4-1). 
 
Baffinip Kangerliumarngani Immikkoortortaq Naliliiffigineqartoq.—
Ataatsimoorussamik sunniutit isumaliutiginerini, isumaliutigisimavarput 
immikkoortortaq siammasinnerusoq imaluunniit immikkoortortaq 
nassuiarneqarsimasoq  “immikkoortortaq naliliffigineqartoq” Baffinip 
Kangerliumarngani siammasinnerusumi SEIA-mi (Boertmann aamma Mosbech 
2011) (takuuk Takussutissaq 4-1). 

6.3 Sunniutaasinnaasut Suuneri  

Uuma Avatangiisinut sunniutissanik naliliinerup sammisaraa sunniutaasinnaasut 
pilersaarut naapertorlugu ingerlatat aammalu Pinngortitap Ataqatigiinneranut 
Immikkoortut Pingaaruteqartutut Nalilerneqarnikuusut (VEC) akornanni 
sunniiveqatigiinnerup kingunerisaanik.  Soorlu SEIA-mi nassuiarneqarsimasoq, 
VEC-t tassaasinnaapput “uumasut assigiinngitsut, uumasoqatigiit, pinngortitami 
pisut aamma avatangiisit pigisai inuiaqatigiinnut pingaarutillit 
(aningaasarsiornikkuinnaanngitsoq), naalagaaffimmi imaluunniit nunani tamani 
pingaarutilllit, avatangiisit allanngorarnerannik takussutissatut saqqummersinnaasut 
imaluunniit aqutsinnikkut imaluunniit allaffissornikkut suliniutitut sammineqartut”.  
VEC-t uani toqqarneqarsimasut uumasuupput aammalu uumasoqatigiijaajupput  
Misissuiviusussami immami ikkattumi qillerinermit sunniuteqarfigineqarsinnaasut.  
 
Sunniiveqatigiinnernut matrixi pilersinneqarsimavoq saqqummiussisuusoq tamanik 
Pilersaarusiap ingerlataanik sunniiveqatigiinnermik kinguneqarsinnaasunik VEC-t 
arlaannaannik.  Matrixi taanna kisimi siunertaqarpoq saqqummiutissallugit 
sunniiveqatigiiffiusinnaasut; sunniiveqatigiinnerit sunniutissaannik imaluunniit 
sunniutigisinaasaannik naatsorsuutigineqarsinnaasunik imaqanngilaq.   
Sunniiveqatigiinnerit taava nalilersorneqarput sunniuteqarsinnaassusaat 
naapertorlugu.  Sunniiveqatigiinneq sunniuteqarsinnaanngissuseqartutut imaluunniit 
sunniuteqarsinnaaneranik ungasissorujussuarmik nalilerneqaraangat, 
sunniiveqatigiinnerit isumaliutigineqarnerat taamaatinneqartarpoq.  Taamaasilluni, 
nalilersuinerit pingaaruteqarnerpaanik aammalu avatangiisinut 
sunniuteqaataasinnaasunik annerusunik sammisaqarpoq.  Assersuutigalugu, naak 
ikummatissamik maangaannartoornissap ilimanaateqarnera annikikkaluartoq, 
paasissutissat ajutoornerup imaluunniit atortorissaarutitigut ajutoornerup 
sunniutigisinnaasaannut tunngassuteqartut (annertunerusumik ikummatissiassap 
maangaannarnera) saqqummiunneqarsimapput (takuuk Immikkoortoq 6.9).       
 
Sunniiveqatigiinneq naatsorsuutigineqarpoq sunniuteqaateqarsinnaassusilittut 
VEC-t amerlassusaannik imaluunniit siaruarsimanerannik allannguititsisinnaappat, 
imaluunniit VEC-t piniartagaat uumasut aalajangersimasut allanngortinneqarpata 
imaluunniit uumasut pinngortitaq najortagaat allannguuteqartinneqassappat.  
Sunniuteqaataasinnaasoq nalilersorneqarpoq eqqarsaatigalugit 

• sunniiveqatigiinnerup sumiinnera aammalu piffissaq piffia;  
 

• allakkiat sunniiveqatigiinnernik assipaluttunik aammalu sunniutaannik imallit; 
 

• naleqqutsillugu, allanik paasisimaqarluartunik imaluunniit 
soqutigisaqaqatigiinnut  
 

• misissuiffiusumi eqqaaniittunullu saaffiginninneq; aamma 
 

• inernerit sunniuteqaatit nalilersornerinik assipaluttunik, aammalu 
pingaarnerusutut, alaatsinaannikkut misissuinerit Issittumi 
ingerlanneqarsimasut, annerusumik Beaufort Sea-mi aammattaarli Shell-ip 
2011-imi geofysisk-imik misissuisimanera maannakkut Misissuiffiusumi 
(Abgrall aamma Harris 2011). 

 
Immikkoortoq 1 Sunniiveqatigiinnermik Matrixi (Nalunaarsuiffik 6-1) ataani 
saqqummiunneqarpoq. 

VEC-nik toqqaanermi qanittumik malittarineqarpoq SEIA-mi toqqarneqarsimasut 
nalilersuiffigineqartussatut (Boertmann aamma Mosbech 2011).  Sunniutip qanoq 
annertutigineranik toqqaaniarnermi peqquteqaatitut pingaarutilik 
eqqarsaatigineqarsimasoq tassaavoq pisortatigoortumik VEC-p inissisimanera.  
Assersuutitut, immikkut sammineqarsimapput uumasut naatsorsuutigineqartut 
‘navianartorsiortutut’ Kalaallit Nunaata Allattorsimaffiani Aappalaartumi (Boertmann 
2008) Misissuiffissamiinnissaannik ilimanaateqarsinnaasut, aammalu VEC-t 
Misissuiffigineqartussami immikkoortortani eqqissisimatitaaffeqartutut 
saqqummiunneqarsimasut.    
 
Nalunaarsuiffik 6-1.  Sunniiveqatigiissinnaassusillit (Immikkoortoq 1 Matrixi) 
Pilersaarutip VEC-llu akornanni. 

VEC 

Pilersaarusiami Ingerlataq 

VSP 
Nipimik 
igeriu- 
tsitsis-

sut  

Angallatip 
qillerine-

rullu nipaa   
Angallate
-qarnera 

Angalla- 
tip qullii 

Immap 
natianik 

ajoquser- 
suineq 

Eqqilui-
saarfiit/ 
inoquti-

giit 
igitas-
saat 

Maangaan-
nartoorneq 

Qilalugaq qernertaq X X X X X X X 

Qilalugaq qaqortaq X X X X X X X 

Arfivik X X X X X X X 

Puisit X X X X X X X 

Nanoq  X X X X  X X 
Imaani uumasoq 
miluumasoq 
inuussutissatut 
piniarneqartartoq 

X X X  

 

X X 

Imaani timmissat X X X X  X X 

Aalisakkat X X  X X X X 

Suaat qullugissallu X    X X X X 

Qimerloqanngitsut X X   X X X X 
Qimerloqanngitsut 
mannii qullugissallu X   X X X X 

Niuernikkut aalisarneq X X X  X X X 
Inuussutissarsiutigalu-
gu aalisarneq X X    X X 

Malugiuk: ‘Maangaannartoornerit’-ni pineqarput ikummatissap maangaannartoornera (imaluunniit ikummatissiassat 
allat). 

6.4 Sunniutit Nassuiarneqarnerat aamma Sunniutip Qanoq Annertutiginerata 
Naliliiffigineqarnera  

Pingaaruteqarpoq taaguutit atorneqartut sunniutaasinnaasunik nassuiaanermi 
erseqqaarinnissaat paasijuminarnissaallu.  Oqaatsit soorlu annikippoq, 
akunnappoq, aammalu annertuvoq imaluunniit soqutaanngilaq, tamarmik 
nammineq isumaapput, isumaallu allanngorartuullutik apeqqutaalluni sumut 
atatillugu atorneqarnersut aammalu atuartup misilittagai.  Taamaattumik, nassuiaatit 
eqqorluartut sunniutaasinnaasut naliliiffiginerini saqqummiunneqarsimapput 
aammalu uani Avatangiisinut sunniutissanik naliliinermi atorneqarlutik.  Uani 
Avatangiisinut sunniutissanik naliliinermi sunniutinut nassuiaatit atorneqartut CEAA-
mi (1994) saqqummiunneqarsimasut aamma tamatuma kingorna CEAA-mik 
naapertuuuttut Avatangiisinik Nalilersuinerit LGL Limited-mit 
piareersarneqarsimasut tunngavigaat.  Erseqqissarlugu, taaguutit annertussutsinut, 
siammasissutsip (imaluunniit piffiup) annertussusaa, aammalu piffissap 
sivisussusaa atorneqarsimapput. 
Pisinnaatilluni, nalilersuinermi tekniki aammalu taaguutit SEIA-mi (Boertmann 
aamma Mosbech 2011) atorneqartut naliliinermi eqqarsaatigineqarsimapput.   
SEIA-p immikkut ittumik ilaatippai sunniutip navianassusaa uumasoqarfiusartunut 
“pingaarutilinnut”, sunniutaasinnaasut qanoq sivisutigisumik ataavarsinnaaneri, 
aammalu sunniutip qanoq sakkortutiginera (i.e. annertussusaa) 
toqutsisinnaanngitsoq aamma toqqaannartumik toqumik kinguneqartitsisoq.  
Pilersaarusiap siunnersuutigineqartup sunniuteqaatigisinnaasaasa 
annertussusaannik nalilersuineq avatangiisinut immikkoortunut sananeqarsimavoq 
naatsorsuutigereerlugit annikillisaaniarluni periutsit (takuuk Avatangiisini 
Aqutsinissami Pilersaarut).  Sunniutit sinneruttut nalilersorneqarneri, annikillisaatitut 
periutsit ilanngullugit Nalunaarsuiffik 6-imi saqqummiunneqarput. 
 

6.4.1 Sunniutit Annertussusaat 

Annertussutsit nassuiarpaat avatangiisinut sunniutit suuneri annertussusaallu, 
ingerlatassat ataasiakkaarlugit.  Unamminartuuvoq annertussutsip nassuiarniarnera 
peqqutigalugu erseqqinnginnami “uumassusilinnut” (aammalu ilaanni “inuiaqatigiit 
aningaasarsiornerannut”) sorliit annikillisaatitut piareersaatit nassuiaatimi 
ilaatinneqassanersut.  Mianersuuttumik eqqarsaatigereerlugu, 
aalajangersimavarput taaguutit atorniarlugit Avatangiisinut Sunniutini 
atorneqarsimasut Canadami Beaufort Sea-mut piareersarneqarsimasuni (IEG 2001) 
qanittukkullu Avatangiisinut sunniutissanik naliliinermut sajuppillatsitsilluni 
ingerlatsinernut Kalaallit Nunaata avannaata kangiani pisuni atorneqarsimasut 
(GXT 2009, 2010, 2011).  Sunniutit annertussusaat nalilerneqarsinnaapput imatut  
 
Annertooq: VEC-mut sunniuteqaat annertuutut nalilerneqassaaq aalajangerneqarpat  
10%-imik, imaluunniit annertunerusumik, allannguutimik kinguneqartussatut, 
uumasoqatigiit annertussusaanni imaluunniit peqqissusaanni imaluunniit 
pinngortitap najorneqartup  uumasunik nammaasinnaanerani, imaluuunniit 
inuussutissarsiutigalugu pisuussut pineqartoq ima annertutigisumik sunnerneqarpat 
inuiaqatigiinnit akuersaarneqarsinnaanani. Uumasoqatigiinni allannguut 
kinguneqarsinnaavoq amerlassutsikkut ilumut ikililiinermik imaluunniit uumasut 
immmikkoortortami pineqartumit immikkoortortanut allanut nuutsitaanerannik. 
 
Akunnattoq: VEC-mut sunniuteqaat akunnattutut nalilerneqassaaq aalajangerneqarpat  

1-10%-imik allannguutimik kinguneqartussatut uumasoqatigiit amerlassusaanni 
imaluunniit peqqissusaanni imaluunniit pinngortitap najorneqartup uumasunik 
nammaasinnaanerani, imaluunniit inuussutissarsiutigalugu pisuussut pineqartoq 
malunnaatilimmik sunniuteqarfigineqarpat; sunniutit inuiaqatigiinnit 
akuersaarneqarsinnaassapput.   
 
Annikittoq:  VEC-mut sunniuteqaat annikittutut nalilerneqassaaq aalajangerneqarpat  
<1%-imik allannguutimik kinguneqartussatut uumasoqatigiit amerlassusaanni 
imaluunniit peqqissusaanni imaluunniit pinngortitap najorneqartup uumasunik 
nammaasinnaanerani, imaluunniit annikittumik kisimi inuussutissarsiutigalugu 
pisuussut pineqartoq sunnersimaguniuk. 
 
Soqutaanngitsoq:Soqutaanngitsoq sunniuteqaat VEC-mut sunniuteqaateqarfiussanngivippoq 
 imaluunniit sunniuteqaataat annikittuaraararsuussaaq.   
Paasitinneqassaaq allannguutit 1%-imik annikitsigisut imaluunniit 10%-imik, ilumut 
uuttortarneqarsinnaanngimmata.  Taamaakkaluartoq, annertussutsit taakku 
atorneqarput atuartumut erseqqissumik paasinarniassammat sunniutaasinnaasut 
qanoq annertutigisinnaanerisa naatsorsuutigineqarsinnaaneri. 
 

6.4.2 Siammasissutsip annertussusaa 

Sunniutit  siammasissutsikkut imaluunniit piffitsigut anertussutsit attumassuteqarput 
immikkoortortamut aalajangersimasumut  (km2) pilersaarusiamit ingerlanneqartumit 
sunnerneqartumit, allanngorarsinaasoq apeqqutaalluni ingerlataq aammalu VEC 
pineqartoq.  Siammasissutsip annertussusaa ima immikkoortiterneqarsinnaavoq   

• <1 km2   
• 1–10 km2  
• 10–100 km2  
• 100–1,000 km2  
• 1000–10,000 km2  
• >10,000 km2 

 
Nalunaarutigineqassaaq immikoortortaq 100 km² ammalortuummat 5.6 km-imik 
radiusilik immami ikkattumi qilleriffik kaajallallugu.  Ammalortoq 1000 km²-iusoq 
radiuseqassaaq 17.8 km-it missaannik aammalu immikkoortortaq  10,000 km²-iusoq 
radiuseqassaaq 56 km-imik immami ikkattumi qillerineq kaajallallugu.  SEIA-mi 
(Boertmann aamma Mosbech 2011) VEC-p immamilu ikkattumi qillerinerup 
imminnut qaleriissumik naapiffeqarfiusup isorartussusaa atorneqarpoq 
(naapiffeqanngitsoq, immannguaq, annertunngitsumik, annertusinnaasumik); 
taamaakkaluartoq, taaakku taaguutit nassuiarneqanngillat.  Ilanngullugu 
pineqarputtaaq “piffimmik eqqaanilu siammasissusilik” aamma “immikkoortortamik 
siammasissusilik”. 
 

6.4.3 Sunniutit sivisussusissaat 

Sivisussusermi pineqarput piffissap qanoq annertutigisup iluani sunniutit 
attanneqassanersut.  Sivisussutsit agguataarneri ima imaqarput 

• Tassuuguinnaq: Sunniutip sivisussusaa ullut marluk inorlugit 
sivisussuseqassaaq. 

• Sivikitsumik sivisussusilik: Sunniutip sivisussusaa ullunit marlunnit 
sivisunerussaaq kisianni ukioq ataaseq ataallugu. 

• Akunnattumik sivisussusilik: Sunniutip sivisussusaa ukioq ataasiuvoq 
imaluunniit ukiut qulit ataallugit. 

• Sivisuumik sivisussusilik: Sunniutip sivisussusaa ukiunik qulinik 
sivisussuseqarpoq imaluunniit sivisunerusumik. 

 
SEIA-mi (Boertmann aamma Mosbech-ikkut) atorpaat “piffissaq sivikitsoq” aamma 
“piffissaq sivisooq”, piffissap sivisussusaanik nassuiaanerminni; erseqqissaalluni 
nassuiaanerit peqataatinneqanngillat. 

6.4.4 Sunniutit Annertussusaat  

Avatangiisinut sunniutit annertuut tassaapput tamakku ima annertutigisut, 
sivisussuseqartigisut, aamma siammasissutsimikkut annertussusillit 
kinguneqartitsillutik VEC-mi allannguutimik inissisimaneratigut imaluunniit 
innarligassaannginneratigut killiit akuersaarneqarsinnaanngitsut killillugit, allaat 
annikillisaaniarluni periutsit kingorna.  Aalajangiinermi tunngavinnik pilersitsineq 
tunngaveqarpoq suliffitsigut ilisimasat tunngavigalugit aalajangiineq, kisianni akimut 
isertuusariaqarput aammalu atorneqaqqissinnaasariaqarlutik.  Avatangiisinut 
sunniutissanik naliliinermi uani, sunniut annertooq imatut nassuiarneqarpoq:  
 
Sivisussutsikkut imaluunniit siammasissutsikkut annertungaatsiartariaqarluni; 
imaluunniit akunnattumik annertussuseqartariaqarluni ukioq ataaseq sinnerlugu 
sivisussuseqarluni aamma siammasissutsitigut 100 km2-init 
annertunerusariaqarluni. 
 
Sunniut naatsorsuutigineqarsinnaavoq annertusutut (nassuiaanikkut 
pitsaanngittutut), sunniuteqanngitsutut, imaluunniit pitsaasutut.  Uani naliliinermi, 
sunniutit aalajangerneqarsimapput naatsorsuutigalugit pilersaarusiami 
annikillisaalluni periutsit, soorlu, sunniutit sinneruttut naliliiffigineri. 
 

6.4.5 Tatiginninnerup Annertussusaa  

Naliliineq ilisimatusarnikkut qularnaatsuunernik (annikitsumik, akunnattumik, 
aamma annertuumik tatiginassusillit) ilaatinneqassapput tunngavigalugu uagut 
tatiginninnerput ilisimatusarnikkut paasissutissanik pissarsiassaasunik 
nalileereerutta sunniutip pitsaanngivissumik VEC-mut sunniuteqarsimaneranik. 
 

• Annikitsoq: Tunngavigalugit peqqutaasup-sunniutaasup 
attuumassuteqarnerinik naammanngitsumik paasisaqarfigisimanera 
aamma/immaqa paasisat Pilersaarusiorfigineqartumut attuumassusillit 
naammanngimmata.    

• Akunnattoq: Tunngavigalugit peqqutaasup-sunniutaasup 
paasisimasaqarfigilluarnera paasisat allaneersut atorlugit imaluunniit 
naammanngitsumik paasinnissimaneq peqqutaasup-sunniutaasup 
attuumassuteqarnerinik paasisat immikkut Pilersaarusiorfigineqartumut 
tunngassutillit atorlugit. 

• Annertooq:  Tunngavigalugit peqqutaasup-sunniutaasup 
attuumassuteqarnerinik paasisimasaqarluarnermik aamma paasisat 
immikkut Pilersaarusiorfigineqartumut tunngassutillit atorlugit.   

 
SEIA (Boertmann aamma Mosbech 2011) nassuiaatinik ilanngussinngilaq 
tatiginassutsit annertutiginerannik sunniutinik siulittuutinut.   

6.5 Missingiutit atorlugit nipinik uuttortaaneq 

Qillikkat qanoq issusiinik paasiniaalluni seqqortaarnerit aammalu qillerinerit 
miluumasunut imarmiunut sunniutaat Aatsitassanut Ikummatissanullu 
Pisortaqarfimmit aammalu Danskit Avatangiisinut Nukissiuteqarnermullu 
Oqartussaqarfianit ajornartorsiutitut pingaarnertut tikkuarneqarsimapput. 
Immikkoortumi uani missingiutit atorlugit nipinik uuttuinikkut qillikkat qanoq issusiinik 
paasiniaalluni seqqortaarfimmiit aammalu umiarsuarmit qillerivimmiit (sarpiit 
nikinnaveersaarutit atorlugit nikinnaveersaartumit) ungasilliartortilluni nipit 
sakkortussuserisinnaasaat missingerneqarput. Aammattaaq qillikkat qanoq 
issusiinik paasiniaalluni seqqortaarnerup nipaanik missingiinerit 
Sajuppillatsitsisarluni misissuinerit avatangiisinut sunniutissaannik naliliinermi 
kissaatigineqartut (Kyhn et al. 2011) ilanngullugit matumani saqqummiunneqarput. 
Missingiutit atorlugit nipinik uuttortaanerniit paasissutissat sunniutissanik naliliinermi 
toqqaanartumik atorneqarput (Takuuk immikkoortoq 6.7). Immap iluani nipip qanoq 
pissuseqartarneranik misissuaataarnerit Ilanngussami G-mi saqqummiunneqarput 
nipit sunniutaannik paasissutissanut tunuliaqutassatut.  
 

6.5.1 Missingiutit atorlugit nipinut uuttuusiornermi periaaseq 

Ikkattunik qillerinermi qillikkat qanoq issusiinik paasiniaalluni seqqortaartarnerni nipit 
siammartarfissaannik eqqoriaanermi missingiutit atorlugit nipinut uuttuusiat marluiit 
atorneqarput; (1) seqqortaarutit naqitsineri aammalu sammivinni 
aalajangersimasuni sakkortussusii pillugit JASCO-p seqqortaarutinut missingiusiai 
(MacGillivray 2006), aammalu (2) JASCO-p Umiarsuit sulineranni nipiliornernut 
missingiusiai. Nipit qatitussusii apeqqutaatillugit sarpinnit nikinnaveersaarutinit nipip 
aallaqqaarnermini sakkortussusii JASCO-p nammineq paasissutissaatai 
tunngavigalugit missingerneqarsimapput. Aammattaaq umiarsuit sulinerminni 
nipaasa siammakaaneri missingiusiorneqarsimapput.  
 
Seqqortaarutit naqitsineri aammalu sammivinni aalajangersimasuni sakkortussusii  
seqqortaarutit pullartaasanngortitaasa issulinnerinik siammakaanerinillu uuttuinernik 
tunngaveqarput, tamatumani tunngavigineqarput Ziolkowskip uuttortagaii (1970). 
Taakku atorlugit seqqortaarutit kinguleriaat pissuserisartagaat aalajangersimasut 
uuttortarneqarput makku tunngavigalugit 

• seqqortaarutit inissititerneri; 
• angissusii, kalinneqarnerminni atsissusii, aammalu seqqortaatit ataasiakkaat 

seqqorneranni naqitsineq atorneqartoq, 
• seqqortaatit kinguleriiaat akunnerminni sunneqatigiittarnerat.  

 
Nipit pissusii eqikkartiterneqarput sammivinni assigiinngitsuni seqqortaatit 
kinguleriiaat tamarmiullutik ungasissumiit qanoq tusarlugit pissuseqarnersut 
nassaarisinnaajumallugu nipit siammakaasut maliusaasa aallakaaneri naleqquttunik 
nikinganilersorlugit. Seqqortaatit kinguleriiaat ungasissumiit tusarlugit qanoq 
sunniuttarneri uuttortarneqartarput oktaavii (qatitussusii) pingajorarterummik 
millillugit, tamatumuungakkut nipit aallaqqaarnerminni frekvensii (qatikissusii) 
uuttortarnissaat sanimukarnerminnilu qanoq vinkileqarneri uuttortarnissaat 
siunertarineqartarpoq.   

Ungasissutsimut immikkoortiterlugit nipinik missingiusiaq Amerikamiut sakkutuuisa 
imarsiortut suliarisimasaat tunngavigalugu umiarsuit sulinerminni nipiliorneri 
assigiinngitsunik uuttortarneqarput. Missingiusiami tassani Kalaallit Nunaata 
avannaata kitaani itissutsit aamma / imaluunniit avatangiisit qanoq ittuuneri 
apeqqutaatillugit nipip allanngorartarneri tamakkiisumik naatsorsuinermi 
tunngavigineqarput, tamakku tassaapput immap itisiartortilluni pissusii aammalu 
nipit immap iluani naqqataalu ataani sukkassuserisartagaat (immikkuualuttortai 
pissarsiariumallugit takuuk immikkoortoq 3.3.3 Ilanngussami E-miittoq).  
Nipinut missingiusiani nipip sanimut ingerlaarfii ungasissussitsini assigiinngitsuni 
uuttortarneqartarput (tassa itissutsini uuttortaavigineqartuni tamani). Itissutsini 
assigiinngitsuni uuttortakkat inernerni eqikkarlugit itissusermi aalajangersimasumi 
nipip sakkortunerpaaffiinut naatsorsorneqartarput. Tassa  nipip aallaarfianiit 
sanimut uuttuiffinni assigiiinngitsuni nipip sakkortussusiisa annerpaaffii itissutsini 
uuttortaavigineqartuni tamani naatsorsorneqartarput.  
 
Nipip ungasilliartorluni qatitussutsini tamani sakkortussuserisartagaanik 
uuttortaanermi atorneqartarput nipit aallarfimminniit ungasilliartortillutik 
akulerussuullutik kattuttarneri, ungasissuseq apeqqutaatillugu tusarneqarnerminni 
qanoq sakkortutiginerinik naqitsineqqortutiginerinillu uuttuutit assigiinngitsut 
atorlugit uuttortakkanik aallaavillit. 
Qatitussutsini aalajangersimasuni nipit tusarneqarnerminni sakkortussusiisa 
pingaassusiat uuttortarumallugu qatitussutsit qataassutsilluunniit miluumasut 
imarmiut aalajangersimasut tusaaniarnerusartagaat Southallip taaneqareersup 
(2007) naatsorsuugaanik tunngavillit, misissuiffigisami uumasunut 
naammattoorneqarsinnaasunut atuuttut naatsorsuinermi atorneqarput (tassa arferit 
qatituunik tusaasallit, arferit puisikkullu akunnattumik qatitussusilinnik tusaasallit 
eqqarsaatigalugit),  
 
Nipip aallaqqaarfimminiit ungasissusermi aalajangersimasumi sakkortussusia 
naatsorsorneqarpoq itissuserni ungasissusernilu aalajangersimasuni 
sakkortunerpaaffissaa missingigaq aallaavigalugu. Nipip sakkortussusiini tamani 
ungasissutsit marluiit uuttortarneqarput: (1) uuttortaavigineqartuni nipip 
aalajangersimasup tusarneqarfia ungasinnerpaaq; aammalu (2) nipip 
aallarnerpaaffiisa 5%-ii peereerlugit nipip tusarneqarfii ungasinnerpaat. Uuttortagaq 
taanna atorfissaqalertarpoq miluumasunut imarmiunut nipip sunniutaa 
eqqarsaatigalugu, tassami nipip aallaqqaarnermini qanoq iluseqarnera 
apeqqutaatinnagu nipimit aalajangersimasumik sakkortussusilimmit 
sunnerneqartussat ungasinnerpaat avataani 5%-imik ungasinnerusumiittut 
sunnerneqarnavianngimmata.  
 

6.5.2 Missingiut atorlugu uuttortaanermi uuttortarneqartussatut piumasarineqartut 

Qillikkap qanoq innerap paasiniarlugu seqqortaatit atugassatut 
siunnersuutigineqartut nipaasa pissusii pillugit Sajuppillatsitsisarluni misissuinerit 
avatangiisinut sunniutissaannik naliliinermut najoqqutassani piumasaqaatigineqartut 
naammassiniarlugit nalunaarsuiffik 6-2 aamma titartagaq 6-1-imi paasissutissat 
saqqummiunneqarput. Malugiuk sumiiffinni 1 aamma 3-mi nipip aallaqqaarnermini, 
siammarfimmini aammalu nipitunerpaaffimmini qanoq issusii ilanngullugit 
uuttortarneqarsimammata.  
   


